
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 13-fevral, seshanba, 
18 (23.895)-son

Kamtarlik 
uchun ham 
ma'naviy 

jasorat kerak

KUN
H IKMATI

14-fevral – Zahiriddin Muhammad Bobur tug‘ilgan kun

Munosabat

Rub’i maskunda Samarqand cha 
latif shahr kamroqdur. Beshinchi 
iqlimdandur. Tuli ramzi nujumiy 56 
daraja va daqiqadur. Arzi 40 daraja 
va daqiqadur. Shahri Samarqa
nddur, viloyatini Movarounnahr 
derlar. Hech yog‘iy qahr va g‘alaba 
bila munga dast topmag‘on uchun 
baldayi mahfuza derlar. Samar qand 
hazrati amirulmo‘minin Usmon 
zamonida musulmon bo‘lg‘ondur. 
Sahobadin Qusam ibn Abbos anda 
borg‘ondur. Qadri ohanin dar
vozasining toshidadur. Holo mozori 
shohg‘a mashhurdur. Samarqandni 
Iskandar bino qilg‘ondur. Mo‘g‘il va 
Turk ulusi Samarqand derlar.

Temurbek poytaxt qilib edi. 
Temurbekdin burun Temurbekdek 
ulug‘ podshoh Samarqandni poy
taxt qilg‘on emastur. Qo‘rg‘onini 
faslning ustidin buyurdumkim 
qadam urdilar. O‘n ming olti yuz 
qadam chiqti.

Eli tamom sunniy va pok 
mazhab va mutarri’ va mutadayyin 
eldur. Hazrati risolat zamonidin 
beri ul miqdor aimmai islom
kim, Movarounnahrdin paydo 
bo‘lubtur, hech viloyattin ma’lum 
emaskim, muncha paydo bo‘lmish 
bo‘lg‘ay. Shayx Abumansurkim 
aimmai kalomdindur. Samarqand
ning Motrid otliq mahallasidindur. 
Aimmai kalom ikki firqadur, birni 
motridiya derlar, birni ash’ariya 
derlar. Motridiya Shayx Abuman
surg‘a mansubdur. Yana sohibi 
«Sahihi Buxoriy» Xoja Ismoil Xar
tang ham Movarounnahrdindur. 
Yana sohibi «Hidoya»kim, Imom 
Abu Hanifa mazhabida «Hidoya»
din mo‘tabarroq kitobi fiqh ham 
bo‘lg‘oy, Farg‘onaning Marg‘inon 
otliq viloyatidindur, ul ham doxili 
Movarounnahrdur.

...Ma’muraning kanorasida 
voqe bulubtur. Sharqi Farg‘ona 
va Qoshg‘ar, g‘arbi Buxoro va 
 Xorazm, shimoli Toshkand va 
Shohruxiyakim Shosh va Banokat 
bitirlar, Samarqanddin ikki kuruh 
bo‘lg‘ay. Bu suv ila Samarqand 
orasida bir pushti tushibtur, Ko‘hak 
derlar... Bu suvdin bir ulug‘ rud 
ayiribturlar Darg‘am suyi derlar... 
Samarqandning bog‘ot va mahalloti 
va yana necha tumanoti bu suv bila 
ma’murdur.

Buxoro va Qorako‘lg‘achakim, 
o‘ttizqirq yig‘och yo‘lg‘a 
yovuqlashur. Ko‘hak suyi bila 
ma’mur va mazru’dur.

Mundoq ulug‘ daryo aslo ziroat
tin va imorattin ortmas, balki yoz 
faslida uchto‘rt oy Buxorog‘a suv 
yetmas. Uzumi va qovuni va olmasi 
va anori, balki jami’ mevasi xo‘b 
bo‘lur. Vale ikki meva Samarqand
din mashhurdur: sebi Samarqand 
va sohibiyi Samarqand.

Qishi mahkam sovuqtur, qori 
agarchi Qobul qoricha tushmas. 
Yoz vaqtlarida yaxshi havosi bor.

“Boburnoma”dan.

Aholining 60 foizdan ortig‘ini yosh-
lar tashkil etagan mamlakatimizning 
joriy yilga mo’ljallangan davlat dasturi 
loyihasida maktabgacha ta’lim qam-
rovini oshirish, xalq ta’limi tizimidagi 
muammolarni yechish va ta’lim sifatini 
oshirish choralarini ko‘rish, oliy ta’lim 
tizimidagi islohotlarni yanada chuqur-
lashtirish va uni sifat jihatdan yuqori 
bosqichga olib chiqish, yoshlarga 
kasb-hunar o‘rgatish tizimini mukam-
mallashtirish, tadbirkorlikka jalb  qilish, 
umuman, yoshlar uchun yangi ish 
o‘rinlarini yaratish kabi masalalar ko’zda 
tutilgan.

Shu bois muhokamalar davomida 
xalqimiz, turli soha vakillari, ziyolilar va 
yoshlar loyiha yuzasidan o‘z takliflarini 
taqdim etdi.

Xususan, “O‘zbekiston – 2030” 
strategiyasini “Yoshlar va biznesni 
qo‘llab-quvvatlash yili”da amalga oshi-
rishga oid davlat dasturi to‘g‘risida"gi 
farmon loyihasiga uzbekistan2030.uz 
portali orqali 1139 ta taklif berilgan. 
Hujjat loyihasidagi barcha - 36 band-
ning hech biri jamoatchilik e’tiboridan 
chetda qolmagan.

Eng ko’p fikrlar 1-band boyicha 
bildirilgan – 167 ta. Unda “2024yil 
1martdan boshlab “Yoshlar balansi” 
asosida alohida ishlash talab etiladigan, 
shuningdek, iste’dodli va iqtidorli yosh
lar Mahallalarda yoshlar bilan ishlash 
masalalarini muvofiqlashtirish bo‘yicha 
respublika komissiyasi qarori bilan 

vazirlik va idoralar, mahalliy ijro etuvchi 
hokimiyat organlari, davlat ishtirokidagi 
korxona va tashkilotlar hamda oliy ta’lim 
tashkilotlari rahbarlariga biriktirilsin. 
Bunda:

mazkur rahbarlar har oyda kamida 
bir marotaba o‘zlariga biriktirilgan yosh
lar bilan uchrashib, ularning muammo
larini hal qilish va iste’dodini yuzaga 
chiqarish, ularni kasbhunarga o‘qitish 
orqali bandligini ta’minlash va hayotda 
o‘z o‘rnini topishiga har tomonlama 
ko‘maklashib borsin;

o‘zlariga biriktirilgan yoshlar muam
molarini hal qilish va iste’dodini yuzaga 
chiqarish uchun tegishli tashkilotning 
budjetdan tashqari mablag‘lari va 
qonunchilik bilan taqiqlanmagan bosh
qa manbalar hisobidan zarur mab
lag‘larni yo‘naltirishga ruxsat etilsin", 
deyilgan.

Ahamiyatlisi, jamoatchilik.uz potalida 
ham shu bandga boshqalariga qaraqan-
da ko’proq taklif bildirilgan.

Muhokamalarda boshqa bandlar 
bo’yicha berilgan takliflarning hech biri 
100 ga yetmagan. Farmon loyihasidagi 
“Vazirlar Mahkamasi:

har oy yakuni bo‘yicha Davlat dasturi 
ijrosi yuzasidan ma’lumotlarni umum
lashtirib, O‘zbekiston Respublikasi 
Prezidenti Administratsiyasiga kiritib 
borsin;

har chorak yakuni bo‘yicha Dav
lat dasturida yuklatilgan vazifalarning 
o‘z vaqtida, to‘liq va sifatli bajarilishini 

Vazirlar Mahkamasining Rayosati yig‘ili
shida muhokama qilib borsin,” deyilgan 
34-band boyicha eng kam (jami 4 ta) 
taklif berilgan. Ularning birida muhoka-
malarni onlayn yoritib borish kerakligi 
bildirilgan.

Darvoqe, davlat dasturi loyihasida 
har bir hudud, xususan, Samarqand 
belgilangan bandlar ham navjud. Mi-
sol uchun, Vazirliklar, idoralar va ilmiy 
tadqiqot institutlarining ekspertlarini jalb 
qilgan holda Samarqand tumani misoli-
da ishsiz aholining manzilli ro‘yxatini 
shakllantirish uslubiyotini ishlab chiqish 
ko’zda tutilmoqda. Aprel oyiga mo’ljal-
langan bu tadbir keyinchalik boshqa 
hududlarda ham joriy etiladi.

Shuningdek, jamoat transportini 
ekologik toza yoqilg‘iga o‘tkazish maq-
sadida Yevropa tiklanish va taraqqiyot 
banki mablag‘iga Samarqand shahri 
jamoat transporti uchun 100 ta elek-
trobus xarid qilish choralarini ko‘rish 
belgilanmoqda.

Bu borada faqat elektrobuslar sotib 
olishni emas, balki elektrobuslarni ta’mir-
lash va ularga texnik xizmat ko‘rsatish 
sohalarini qamrab olishga ham e’tibor 
qaratilishi lozim, degan taklif bildirilgan.

Loyihadan Samarqand vokzalidan 
foydalanish va uni boshqarishga dav-
lat-xususiy sheriklik asosida xususiy 
sektor jalb qilinishini anglash mumkin. 
Aholi va turistlar xavfsizligini ta’min-
lash maqsadida Samarqand shahrining 
har bir mahallasida hamda aholi gav-
jum joylarda videokuzatuv tizimlarini 
o‘rnatish qayd qilingan.

Umuman, 5 yo‘nalish, 100 maqsad, 
292 ta amaliy chora-tadbirdan iborat 
davlat dasturi loyihasi muhokamasida 
3718 ta fikr bildirilgan.

Y.MARQAEV.

Jumladan, iyul-sentabr oylarida Parijda 
bo‘lib o‘tadigan yozgi Olimpiya va Para-
limpiya o‘yinlariga hozirlik, bu yilgi Olimpi-
ya o‘yinlaridagi natijalar tariximizda eng 
yaxshisi bo‘lishi uchun zarur choralarni 
hozirdan ko‘rish bo‘yicha aniq topshiriqlar 
berildi.  Shuningdek, ushbu musobaqa-
larga tayyorgarlik ko‘rayotgan sportchilar 
uchun sport bazalarida barcha sharoitlarni 
yaratish lozimligi ta’kidlandi.

Aytish joizki, joriy yilda bo‘lib o‘tadigan 
XXXIII yozgi Olimpiya va XVII Paralimpiya 
o‘yinlariga viloyatimizdan 6 nafar sportchi 
litsenziyani qo‘lga kiritgan. Jumladan, 
Olimpiya o‘yinlariga Tahmina Ikromova 
(badiiy gimnastika), Islom Bahromov 
(yunon-rum kurashi), Nigina O‘ktamo-
va (boks), Paralimpiya o‘yinlariga para 
yengil atletikachilar Xusniddin Norbekov, 
Kubaro Hakimova, Urganchbek Egam-
nazarov murabbiylari bilan tayyorgarlik 
mashg‘ulotlarini olib bormoqda. 

Sportchilarning musobaqalarga mu-
nosib tayyorgarlik ko‘rishini ta’minlash 
maqsadida viloyatimizda zarur sharoitlarga 
ega bo‘lgan asosiy va yordamchi sport 
bazalari sifatida 34 ta sport inshooti birik-
tirildi. Shuningdek, Olimpiya va Paralimpiya 
qo‘mitalari bilan birgalikda ularni chuqur-
lashtirilgan tibbiy ko‘rikdan o‘tkazish, far-
makologiya va diyetologiya jihatidan sifatli 
ta’minlash choralari ko‘rilmoqda. 

Yig‘ilishda davlatimiz rahbari mahal-
lalarni futbol, voleybol, basketbol, bad-
minton, stol tennisi kabi sportning 12 ta 
ommaviy turidan biriga ixtisoslashtirish, 

har oyda mahallalarda ommaviy sport 
tadbirlarini tashkil qilish muhimligiga e’ti-
bor qaratdi. Shuningdek, soha vakillari va 
hokimliklar uchun yil davomida “sektor – 
tuman – viloyat – respublika” darajalarida 
ommaviy sport musobaqalarini o‘tkazish 
vazifasi topshirildi.

Ushbu yo‘nalishdagi ishlarni ham 
samarali tashkil etish oldimizdagi muhim 
vazifa hisoblanadi va bu borada viloyati-
mizda amaliy ishlar boshlangan. Xusu-
san, 2023-yilda Samarqand shahridagi 
Qir va Geologlar mahallalarida shaxmat, 
shashka sport turlarini ommalashtirish 
uchun alohida dastur ishlab chiqilib, yil 
davomida ko‘plab sport musobaqalari 
tashkil etildi. Bunda, mahallada sportning 
ushbu turiga qiziquvchi yoshlar, aholi 
vakillarining imkoniyati va ushbu sport 
turiga qiziquvchilarning ko‘pligi hisobga 
olindi. Joriy yil ham mahallalarni sport 
turlariga ixtisoslashtirib, ommaviy sport 
musobaqalariga yoshlar va aholining 
keng qatlamini jalb qilamiz. 

Ta’kidlash kerakki, joriy yilgi “Besh 
tashabbus olimpiadasi” ommaviy sport 
musobaqalari oldidan viloyatdagi 1126 
ta mahallaga Prezident sovg‘asi - 4504 
dona gimnastika gardishi, 2252 donadan 
futbol, voleybol va basketbol to‘pi ham-
da har bir mahalla yetakchisiga 4 tadan 
gimnastika gardishi va 6 donadan turli 
sport turlari uchun to‘plar berildi. 

Shuhrat RO‘ZIYEV,
viloyat sport boshqarmasi

boshlig‘i.

“Tabiat chegara bilmaydi” 
shiori ostida o‘tkazilayotgan 
yig‘ilishda xalqaro tashkilotlar 
vakillari, 130 mamlakatdan 1800 
nafardan ortiq ishtirokchi qat-
nashmoqda.

Dastlab, Prezident Shavkat 
Mirziyoyevning forum qatnash-
chilariga murojaatini O‘zbekiston 
Respublikasi Bosh vaziri Abdulla 
Aripov o‘qib eshittirdi.

Shuningdek, tadbirda BMT 
Bosh kotibi o‘rinbosari, tash-
kilotning atrof-muhit bo‘yicha 
dasturi (UNEP) ijrosi direktori 
Inger Andersen xonim, Ko‘chib 
yuruvchi turlar bo‘yicha kon-
vensiya ijrochi kotibi Emi Fran-
kel, Global ekologik jamg‘arma 
bosh direktori Karlos Rodriges, 
Xalqaro tabiatni muhofaza qilish 

ittifoqi direktori Gratel Agilar va 
boshqalar so‘zga chiqib, mazkur 
tadbir dunyoda iqlim o‘zgarish-
lari kuchayib borayotgan bugun-
gi sharoitda muhim ahamiyatga 
ega ekanligini ta’kidladilar.

– Biz bugun migratsiya tur-
lari kelajagi uchun hal qiluvchi 
pallada turibmiz, – dedi Emi 
Frankel. – Markaziy Osiyoda 
ilk bor o‘tkazilayotgan ush-
bu uchrashuv ko‘chib yuruv-
chi turlarni saqlashga sodiq 
bo‘lgan hukumatlar va jahon 
hamjamiyatini birlashtirgan 
holda transchegaraviy ham-
korlik muhimligini ko‘rsatmoq-
da. Yig‘ilishimiz kun tartibida 
keng qamrovli va ko‘plab 
masalalarni muhokama etish, 
bir qator muhim hujjatlar qa-

bul qilish ko‘zda tutilgan. Har 
yili milliardlab hayvonlar yerda, 
okeanlarda va osmonda ko‘chib 
yurishadi, milliy chegaralar va 
qit’alarni kesib o‘tadi. Ba’zilari 
esa oziqlanish va ko‘payish 
uchun dunyo bo‘ylab minglab 
kilometrlar yo‘l bosadi. Ular 
yaxshi ishlaydigan ekotizimlar-
ning ajralmas qismi, jumladan, 
oziq-ovqat manbai, turizmdan 
olinadigan iqtisodiy foyda va 
o‘simliklarni changlatish, aso-
siy ozuqa moddalarini tashish, 
zararkunandalarni yo‘q qilish-
da ahamiyati katta. Shuning 
uchun ularga e’tibor shunga 
yarasha bo‘lishi kerak. Konven-
siyaga a’zo davlatlar vakillari, 
vazirlar, xalqaro tashkilotlar 
mas’ullari bilan bugun yo‘qolib 
ketish xavfi oshib borayotgan 
turlar bo‘yicha fikr almasha-
miz, o‘zimizning xulosalarim-
izni taqdim etamiz. Va albatta, 
kelgusidagi vazifalarni belgilab 
olamiz.

O‘zbekiston ekologiya, 
atrof-muhitni muhofaza qilish 
va iqlim o‘zgarishi vaziri Aziz 
Abduhakimov davlatimiz rah-
barining alohida e’tibori bilan 
atrof-muhitni muhofaza qilish va 
iqlim o‘zgarishining oldini olish 
borasida zarur chora-tadbirlar 
ko‘rilayotganini ta’kidladi.

CMS COP14ning bir haftalik 
kun tartibida yuzdan ortiq ma-
salalarni ko‘rib chiqish ko‘zda 
tutilgan.

Jumladan, birinchi kungi tad-
birlar doirasida ko‘chib yuruvchi 
yovvoyi tabiat turlarining holati 
to‘g‘risidagi birinchi global hiso-
bot taqdimoti bo‘lib o‘tdi. Shu-
ningdek, ko‘chib yuruvchi turlar 
va Markaziy Osiyoda barqaror 
rivojlanish yo‘lida hamkorlik, 
ko‘chib yuruvchi turlarni saqlash 
bo‘yicha transchegaraviy va 
mintaqaviy hamkorlik masalalari 
muhokama etildi.

G‘olib HASANOV, 
Alisher ISROILOV (surat).

Prezident farmoni loyihasiga 1188 ta, 
davlat dasturiga 3718 ta taklif berilgan

“O‘zbekiston – 2030” strategiyasini “Yoshlar va biznesni 
qo‘llab-quvvatlash yili"da amalga oshirishga oid davlat dasturi 
to‘g‘risidagi O‘zbekiston Respublikasi Prezidenti farmoni va dav-
lat dasturi loyihalari keng jamoatchilik muhokamasi uchun e’lon 
qilingandi. Loyihalar joriy yilning 9-fevral kuniga qadar keng ja-
moatchilik va ekspertlik muhokamalaridan o‘tkazildi.

5-fevral kuni Prezidentimiz Shavkat Mirziyoyev 
raisligida 2024-yilda ta’lim, sog‘liqni saqlash, 
raqamlashtirish, madaniyat va sport sohalarida 
amalga oshirilishi lozim bo‘lgan ustuvor vazifalar yuzasidan o‘tkazil-
gan videoselektor yig‘ilishida soha mas’ullari oldiga muhim vazifalar 
qo‘yildi.

Sportga e’tibor 
mahalladan boshlanadi

TABIAT 
CHEGARA BILMAYDI

12-fevral kuni Samarqanddagi kongress markazida 
BMTning yovvoyi hayvonlarning ko‘chib yuruvchi tur-
larini saqlash bo‘yicha Konvensiyasi (CMS COP14) 
ishtirokchilari konferensiyasi 14-yig‘ilishining tantanali 
ochilish marosimi bo‘lib o‘tdi.



2 Viloyatimiz aholisi ixtiyorida qariyb 
70 ming gektar tomorqa maydoni bor

2024-yil 13-fevral, 
seshanba

Kengashimizning ko‘magi va tav-
siyalari asosida viloyat bo‘yicha 75,6 
ming aholi tomorqasida plyonka ostida 
to‘qsonbosti va ertagi ekin yetishtirilishi 
yo‘lga qo‘yildi. Yil davomida uch mar-
ta hosil olishga imkon beradigan 12,4 
mingta ixcham issiqxona qurildi. Ammo 
keyingi yillardagi suv tanqisligi muam-
mosi dehqonchilik rivojiga ham ta’sir 
o‘tkazmay qolmayapti. Buning ustiga 
yoz faslining juda issiq kelayotgani ham 
mahsulot yetishtirishda qiyinchiliklarni 
yuzaga keltirmoqda. 

O‘tgan yillar bilan hisoblaganda suv 
ta’minoti og‘ir bo‘lgan 115 mahallada-
gi tomorqalarni sug‘orish uchun 277 
ta quduq qazish xarajatlarini qoplash 
maqsadida 32,4 milliard so‘m subsidiya 
ajratildi. Natijada 7585 ta xonadonning 
834 gektar tomorqa maydonida kami-
da ikki marta ekin ekish va qo‘shim-
cha daromad olish imkoniyati yaratildi. 
Hududlarda 124 ta “Tomorqa xizmati” 
korxonalari tomonidan 37 ming aho-
li xonadonlariga xizmatlar ko‘rsatildi. 
Xususan, viloyatning 6 ta tumanida 
tomorqalarga o‘ndan ortiq xizmatlarni 
ko‘rsatadigan tomorqa xizmati klasterlari 
faoliyati yo‘lga qo‘yildi. Tomorqa xizmat 
korxonalari moddiy-texnik bazasi yaxshi-
lanib, viloyat bo‘yicha 15 ta (3080 tonna) 
sovutkichli omborxona va 9 ta (13225 
tonna) quritish uskunasi tashkil etildi.

Bundan tashqari, fermer, dehqon 
xo‘jaliklari va tomorqa yer egalari-
ni qo‘llab-quvvatlash jamg‘armasidan 
tomorqa xizmati korxonalari va klaster-
lar, qishloq xo‘jaligi kooperativlari va 
tomorqa yer egalarini qo‘llab-quvvat-
lash uchun 72,7 milliard so‘m mablag‘ 
ajratildi. Tomorqa xo‘jaliklarida o‘zini o‘zi 
band qilgan shaxs sifatida soliq bazasiga 
kiritilgan fuqarolar soni 34,9 ming nafarni 
tashkil etdi.

2024-yilgi rejalarimizda avvalo, aholi 
ixtiyoridagi 69,6 ming gektardan ortiq 
tomorqa ekin maydonlaridan bir necha 
marta hosil olish uchun almashlab ekish-
ni yo‘lga qo‘yish ko‘zda tutilgan. 

Ikkinchidan, “Bir mahalla – bir mah-
sulot” tamoyili asosida 583 ta mahallani 
ixtisoslashtirish aholi tomorqalaridagi 

13,8 mingta ixcham issiqxona va  plyonka 
ostida mahsulot yetishtirish yo‘lga 
qo‘yiladi. Paxtachi tumanining Quvon-
di, Istiqbol va Yobu mahallalari tajribasi 
barcha hududlarda keng joriy qilinadi. 
Tomorqa yer maydonlarida 2 million 350 
ming tonna hosil yetishtiriladi. Ya’ni, 
o‘tgan yil bilan solishtirilganda 87,5 ming 
tonna ko‘p mahsulot olinadi. 

Meva-sabzavot ko‘p yetishtiriladigan 
tumanlarda aholi tomorqalariga kom-
pleks xizmat ko‘rsatishni tashkil etish 
uchun 2 ta tomorqa xizmati klasteri 
faoliyati yo‘lga qo‘yiladi. Tumanlarda 110 
ta mini quritish, saralash va qadoqlash 
uskunalari hamda 80 ta kichik sovutkich 
tashkil etishga ko‘maklashiladi.

“Tomorqa xizmati” mas’uliyati chek-
langan jamiyatlari bilan bir qatorda yakka 
tartibdagi tadbirkor shaklidagi 222 ta 
tomorqa xizmatlari tashkil etiladi. Ular 
tomonidan 112 mingga yaqin tomorqa 
yer egalariga xizmat ko‘rsatiladi va 6,9 
ming gektardan ortiq yer maydoniga 
ishlov beriladi. 

Viloyatning Jomboy, Urgut, Oqdaryo 
va Paxtachi tumanlarida eksportbop 
va serdaromad ekinlar ekish uchun 
namunaviy o‘quv-tajriba maydonlari 
tashkil etilib, tomorqa yer egalarining 
bilim va ko‘nikmasi oshiriladi. Shuning-
dek, viloyatdagi 3 ta tomorqachilik 
o‘quv markazi tomonidan 12 ming nafar 
fermer, dehqon xo‘jaliklari rahbarlari va 
tomorqa yer egalarining huquqiy savod-
xonligi va bilimlarini oshirish bo‘yicha 
tizimli ishlar tashkil qilinadi.

Fermer, dehqon xo‘jaliklari va tomorqa 
yer egalarini qo‘llab-quvvatlash jamg‘ar-
masi mablag‘lari hisobidan tomorqa 
xizmati korxonalari, fermer, dehqon xo‘ja-
liklari va tomorqa yer egalariga 15,1 mil-
liard so‘m kredit resurslari va 3,7 milliard 
so‘m subsidiya mablag‘lari ajratiladi.

2024-yilda ajratilgan mablag‘lar va 
barcha imkoniyatlar hisobiga tomorqa 
xo‘jaliklarida 31 ming nafar fuqaroning 
bandligi ta’minlanadi. 

Alisher QARSHIYEV, 
viloyat fermer, dehqon 

xo‘jaliklari va tomorqa yer egalari 
kengashi raisi o‘rinbosari.

Vazirlar Mahkamasining 2023-yil 
21-dekabrdagi qarori bilan hududlarda 
ariq-zovurlarni bosqichma-bosqich beton-
lashtirish bo‘yicha dastur ishlab chiqildi. 

Qolaversa, davlatimiz rahbari raisligida 
2022-yil 15 aprelda o‘tkazilgan videoselek-
tor yig‘ilishida soha mas’ullariga gidrotexnik 
inshootlarni ta’mirlash, sug‘orish tarmoqlarini 
tozalash, betonlashtirish, nasos o‘rnatish, 
quduqlarni qazish va ta’mirlash bo‘yicha top-
shiriqlar bergandi. Bu maqsadlar uchun 300 
milliard so‘m ajratilishi belgilangandi. Chunki 
sug‘orish tarmog‘ini bosqichma-bosqich 
yopiq tizimga o‘tkazish orqali 30 foiz suvni 
tejash mumkin. Shu bois, yuqoridagi qaror 
asosida joriy yilda irrigatsiya obyektlarini 
qurish va rekonstruksiya qilish uchun 7 ta 
obyektning 26,2 kilometr qismiga 28,056 
milliard so‘m budjet mablag‘lari ajratilgan. 
Shuningdek, 2023-yil dekabrdan 2024-yil 
mart oyiga qadar viloyatimizdagi xo‘jalik 
ichki sug‘orish tarmoqlarini betonlashtirish 
bo‘yicha 2300 kilometr reja belgilangan 
bo‘lib, yanvarning yarmiga qadar 394,1 kilo-
metrda belgilangan ishlar bajarilgan. Zaraf-

shon irrigatsiya tizimlari havza boshqarmasi 
ma’lumotlariga ko‘ra, yuqoridagi Qaror aso-
sida Bulung‘ur tumani irrigatsiya bo‘limi ba-
lansidagi “Yangi besh” kanali, Oq-Qoradaryo 
ITB hisobidagi “Qiyot” kanalini (2 km) 
betonlash ishlari boshlab yuborilgan. Mazkur 
obyektga 30 nafar ishchi hamda 5 ta maxsus 
texnika jalb etilgan. Past Darg‘om TIB hiso-
bidagi “Anhor” kanalining PK-335+00 dan 
PK-355+00 gacha bo‘lgan 2 kilometr qismi 
va “Xonchorbog‘ kres” kanalini betonlash 
ishlari amalga oshirilmoqda. 

Paxtachi tumani irrigatsiya bo‘limi ba-
lansidagi Zarafshon nasos stansiyasi 1-2 
ko‘tarmasining 2,7 kilometr qismida ham 
betonlashtirish ishlari olib borilmoqda. 

Joriy yilda viloyatimizda betonlashtirish 
bo‘yicha manzilli dasturdagi 7 ta obyekt-
ning loyiha-smeta hujjatlari ishlab chiqilib, 
hozirgacha 6320 metr kub  tuproq ishi, 640 
metr kub beton ishlari bajarilgan. 

2023-2024-yillarning kuz-bahor mavsu-
mida viloyat bo‘yicha jami 11853,7 kilo-
metr xo‘jalik ichki sug‘orish tarmoqlarini 
texnika va qo‘l kuchida tozalash ishlari 

ham rejalashtirilgandi. Hozirgacha 376,2 
kilomer (68 foiz) texnika yordamida, 7966,3 
kilometr (71 foiz) qo‘l kuchi yordamida 
tozalash ishlari bajarilgan. 

Jarayon bilan tanishish uchun Oq-
Qoradaryo irrigatsiya tizimlari bo‘limi hiso-
bidagi “Qiyot” kanalidagi ishlarni ko‘zdan 
kechirdik. 

- Tuman hududidan o‘tgan “Shoxob” 
kanali shu yerda tugab, “Qiyot” va “Joy-
devona” kanallariga bo‘linadi, - deydi 
Oq-Qaradaryo irrigatsiya tizimi boshqarma-
si boshlig‘i Oybek Raimov. – “Qiyot” kanali 
1959-yilda qurib ishga tushirilgan va jami 
30 kub suv o‘tkazishga mo‘ljallangan, uzun-
ligi 6,5 kilometr bo‘lib, shundan 2 kilometri 
rekonstruksiya qilinmoqda. Ushbu kanal 
orqali Oqdaryo tumanidagi 27 ming, Ishti-
xon tumanidagi 18 ming gektar maydon 
sug‘oriladi. Lekin vegetatsiya davrida kanal 
boshidan 6 kub suv yuborilganda 6,5 kilo-
metrda 1 kub suv yo‘qotilayotgandi. Chunki 
bu kanal Oqdaryo daryosi bilan bir yo‘na-
lishda joylashgan va daryo sathi kanaldan 
pastda joylashgan. 

Bugungi kunda hududlarda amalga os-
hirilayotgan irrigatsiya va melioratsiya obyektla-
rini qurish va rekonstruksiya ishlari jadallik bilan 
davom etmoqda. Kanallar va ichki sug‘orish 
tarmoqlarini tozalash ishlari ning kuz-qish payt-
ida sifatli va o‘z vaqtida bajarilishi juda muhim. 
Betonlash ishlarida, gedrotexnik inshootlarni 
ta’mirlash, tozalash va ularni sug‘orish mav-
sumiga shay holatga olib kelish uchun suvchi 
va quruvchilar tumanlarning chekka hududlar-
igacha hashar tashkil qilib, vegetatsiya davriga 
jiddiy tayyorgarlik ko‘rmoqda.  

- Ushbu kanalning 2 kilometr qismini 
betonlashtirish uchun 4,5 ming kub beton 
qorishmasi sarflanadi, - deydi “Bulung‘ur 
maxsus suv pudrat” mas’uliyati cheklan-
gan jamiyati rahbari Baxtiyor Toshqulov. 
– Buning natijasida suvning yetib borish 
tezligi ortadi va yo‘qotilishining oldi olinadi. 
Loyihani amalga oshirish uchun 2 milliard 
150 million so‘m mablag‘ ajratilgan. Ho-
zirgacha yer ishlarini tayyorladik, kanallar 
chetlarini tozalash, tuproq ishlari bajarildi. 
25 dan ortiq maxsus texnika va 70 nafar 
ishchi-mutaxassislar mehnati bilan kuniga 
15 mashina beton qorishmasi sarflanganda 
ham fevral oyining yakunigacha loyihani 
tugallashni rejalashtiryapmiz. 

Hisob-kitoblarga ko‘ra, Bulung‘ur tu-
manidagi “Bot-Bot” kanalining 24 kilometr 
qismini betonlashtirish natijasida suvning 
yetib borish tezligi 6 soatgacha qisqargan 
va suv tejamkorligi 30 foizgacha oshgan. 
Bu kabi uzoqni ko‘zlab bajarilayotgan ishlar, 
sarflanayotgan mablag‘lar qishloq xo‘jalik 
mahsulotlari yetishtirish va suv yo‘qotilishi-
ning oldini oladi. 

O‘ktam XUDOYBERDIYEV,
“Zarafshon” muxbiri.

Ishtixonda ishbilar-
mon dehqonlar ko‘p. 
Tumanning aksariyat 
mahallalarida  aholi 
tomorqalaridan unumli 
foydalanilmoqda. 

Kattaqangli mahallasida 841 
ta xonodon mavjud bo‘lib, aholi 
tomorqasining ekin maydo-
ni 118 gektarni tashkil qiladi. 
Mahallaning Diyor qishlog‘ida 
yashovchi Xoliqul Soibnazarov 
hovlisidagi kamgina yerdan 
mo‘maygina daromad oladi.

- Bor-yo‘g‘i 4 sotixlik to-
morqam bor, - deydi u. – 2 
sotixida qulupnay yetishtiraman. 
Qulupnay ko‘chatlari orasiga 
sarimsoqpiyoz ekaman. Har 
ikkala mahsulot ham bir vaqtda 
- may oyida yig‘ishtirib olinadi. 
O‘tgan yili qulupnay va sarim-
soqpiyoz hosilidan 60 million 
so‘mga yaqin daromad qildim.  
Qolgan 2 sotix yerda pomidor, 
kartoshka va boshqa sabzavot 
mahsulotlari yetishtiraman. Yer 
qishda ham bekor turmaydi. 
Tomorqadan yiliga 2-3 marta 
foydalanishni hisobga olsak, 
shu kamgina yerdan 90 million 
so‘mlik hosil olish mumkin. To-
morqadan topganlarim evaziga 
ro‘zg‘or tebrataman. Ortganini 

yig‘ib, bir o‘g‘limga uy-joy qilib 
berdim, mashina sotib oldim.

Dehqonobod mahallasida esa  
615 ta xonadon bo‘lib, 2024 yil 
hosili uchun aholi tomorqasining 
36 gektar maydoniga to‘qson-
bosti ekinlar ekilgan. To‘raqul 
Halimov mahallada 30 yildan beri 
tomorqasidan unumli foydalanib 
kelayotgan usta dehqonlardan.

- Har yili tomorqamning 10 
sotixida to‘qsonbosti ekin sifa-
tida sarimsoqpiyoz va ismaloq 
yetishtiraman, - deydi T.Hali-
mov. – O‘tgan yili 8 sotix yerga 
ekilgan sarimsoqpiyoz hosili 1 
tonna 300 kilogram bo‘ldi va 
undan 30 million so‘mga yaqin 
daromad topdim. Keyingi yillarda 
sarimsoq piyozning o‘zagini ham 

gazak tayyorlovchilar sotib olishy-
apti. Avvallari uni chiqindixonaga 
chiqarib tashlardik. Tomorqada 
bir qarich yer bo‘sh turmaydi. 
Egat chetlaridan ham ko‘katlar 
yetishtirib foydalanaman.

 To‘raqul Halimovning tur-
mush o‘rtog‘i ham unga yaqin 
ko‘makdosh. Ular rasmiy ish 
bilan band emas, ammo to-
morqachilik bilan shug‘ullanib, 
birovdan kam bo‘lmay, farovon 
hayot kechirmoqda. Uy bekasi 
tomorqada mehnat qilish bilan 
birga xonaki gullar parvarishi 
bilan ham shug‘ullanadi. 

- Men shu tomorqada direk-
torman, yangangiz esa bosh 
buxgalter, - deydi To‘raqul aka 
kulib. – U tomorqadan topayot-
gan daromadimizni hisoblab 
boradi. Yiliga tomorqaning 
o‘zidan 100 million so‘m top-
yapmiz.

Tumanda 46 ming nafar-
dan ortiq tomorqa yer egalari 
mavjud bo‘lib, ularning ekin 
ekiladigan ochiq maydonlari 7 
ming 580 gektarni tashkil etadi. 
Bugungi kunda 2024-yil hosili 
uchun tumanda jami 2679 gek-
targa yaqin yerda to‘qsonbosti 
ekinlar parvarishlanyapti.

To‘lqin SIDDIQOV,
Baxtiyor MUSTANOV (surat).

Korxona rahbari Ikrom Muro-
dov jurnalistlarga yaqinda kuchli 
shamol ta’sirida hududdagi 50 ta 
fiderdan 4 tasida uzilish kuzatilgani 
va nosozliklar qisqa vaqtda bar-
taraf etilib, iste’molchilarning elektr 
ta’minoti qayta tiklanganini bildirdi.

- Tumanda elektr energiyasi 
bilan bog‘liq avariya holatlarini 
bartaraf etish uchun 1 ta tezkor 
brigada va 3 ta ustachilik bo‘limi 
tashkil etilgan, - deydi I.Murodov. 
– Elektr ta’minotini yaxshilash va 
kuz-qish mavsumiga tayyorgarlik 
ko‘rish maqsadida 66 dona trans-
formator punkti va havo elektr uza-
tish tarmog‘ining 157,6 kilometri 
mukammal ta’mirlandi. 882 dona 
temir-beton ustun, 11 dona trans-
formator punkti o‘rnatilib, 37,4 ki-
lometr havo elektr uzatish tarmog‘i 
tortildi. Reja bo‘yicha joriy yilning 
1-martiga qadar qo‘shimcha yana 
bitta transformator punkti va 2,6 
kilometr elektr uzatish tarmog‘ini 
ta’mirlash ko‘zda tutilgan.

Aytish joizki, o‘tgan yilning shu 
davrida tuman aholisining elektr 
energiyasidan 46 milliard so‘mdan 
ziyod qarzdorligi bor edi. Mutasad-

di tashkilotlar hamkorligida 16 mil-
liard so‘m qarzdorlik undirildi. Ayni 
paytda qolgan 30 milliard so‘m 
qarzdorlikni ham undirish choralari 
ko‘rilmoqda.

Press-tur davomida mavsumoldi 
tadbirlar rejasiga muvofiq, Oqtosh, 
Erganakli, Gulzor, G‘o‘bdin, Avli-
yo Parpi, Beshkuvi va Amir Temur 
mahallalarida temir-beton ustunlar 
o‘rnatish, elektr tarmoqlari tortish, 
transformator punktlarini ta’mirlash 
va yangilash ishlari amalga oshiril-
ganiga guvoh bo‘ldik.

Masalan, Oqtosh mahallasiga 93 
ta temir-beton ustun o‘rnatilib, 4 kilo-
metr elektr uzatish tarmog‘i tortilgan.

- Simyog‘och va tarmoqlar 
yaroqsizligidan elektr ko‘p o‘chib, 
chiroqlar ham xira yonardi, - deydi 
Amir Temur mahallasida yashovchi 
Rahmat Qurbonov. – Yangi transfor-
mator va 40 ta beton ustun o‘rnatil-
ib, 4,3 kilometr tarmoq tortil gach, bu 
muammolar hal bo‘ldi.

Press-tur doirasida ishtirokchilar 
«Bulung‘ur» 110/35/10 kVA pod-
stansiyasi bilan tanishib, o‘zlarini 
qiziqtirgan savollarga javob olishdi.

Fazliddin RO‘ZIBOYEV.

Betonlashtirilgan 
ariq-kanallarda 
suv isrof bo‘lmaydi

Dunyoda iqlim o‘zgarishi va global isish tufayli suv tanqisligi kuzatilmoq-
da. Bu hol Markaziy Osiyo davlatlari, jumladan, respublikamizda ham 
suvga talab ortishiga olib kelmoqda. Respublikamiz ehtiyoji uchun zarur 
bo‘ladigan suvning  katta qismi qo‘shni respublikalarda shakllanadi. Bu 
ham albatta, yog‘ingarchiliklarga bog‘liq, ammo irrigatsiya tarmoqlarida 
eski tizim, suvdan an’anaviy usulda foydalanish har kilometrda suvning 
kattagini qismini yo‘qotishga olib kelmoqda. Bunga yechim sifatida 
ariq-zovurlarni betonlash, suv tejovchi texnologiyalardan foydalangan 
holda mahsulot yetishtirish tizimini keng joriy etish talab etiladi. 

Bulung‘urda aholining 
elektr energiyadan 
30 milliard so‘m qarzi bor

“Hududiy elektr tarmoqlari” AJ Samarqand hududiy fili-
ali tomonidan “Bulung‘ur elektr tarmoqlari” korxonasiga 
press-tur tashkil etildi.

To‘rt sotix yerdan 
90 MILLION SO‘M 
DAROMAD 

Statistika boshqarmasi ma'lumotiga 
ko‘ra, 2023-yilning yanvar-dekabr 
oylarida viloyatda ta’lim sohasidagi 
xizmatlar hajmi 1 578,7 milliard 
so‘mga yetib, 2022-yilning mos davriga 
nisbatan o‘sish sur’ati 127,9 foizni 
tashkil etgan.

Tomorqadan 
qanday 
foydalanyapmiz?

Viloyatimizdagi 631 mingdan ortiq aholi ixtiyorida 69 ming 600 
gektardan ortiq ekin ekiladigan tomorqa maydonlari mavjud. 
Ushbu maydonlarda almashlab ekin ekish orqali 57,7 ming 
gektarga erta bahorgi, 34,8 ming gektar takroriy hamda  29,4 
ming gektar  to‘qsonbosti usulida ekinlar ekildi. Aholining yerga 
bo‘lgan munosabati o‘zgarishi, tomorqani oila uchun qo‘shimcha 
daromad manbai ekanligiga e’tibor qaratilishi tufayli tomorqa 
maydonlariga ekin ekish o‘tgan yilga nisbatan 10 foizga oshdi. 
Natijada 2023-yil yakuni bilan tomorqa maydonlarida 2 million 
263 ming tonna mahsulot yetishtirildi.



3Jamoat arboblari, taniqli shaxslar
haqida yozish oson emas

2024-yil 13-fevral, 
seshanba

Zoir Aliyev sudyalik lavozimida 31 
yil, shundan Jizzax  va Samarqand 
viloyat sudi raisi lavozimida 15 yil 
ishlab, sud tizimi tarixida alohida iz 
qoldirdi. Kadrlarni joy-joyiga qo‘yish, 
sud xodimlarining ish sharoitini yax-
shilash, jinoyat ishlarining o‘z vaqtida 
qonuniy hal qilinishi yuzasidan sama-
rali natijalarni qo‘lga kiritdi. Bu davrda 
viloyat sudida ahil va tajribali jamoa 
shakllandi, yosh xodimlarni tarbi-
yalashga alohida e’tibor berildi.

1987-yilda viloyat sudi Mirzo 
Ulug‘bek ko‘chasidagi binoga ko‘chib 
kelgan. Bino eski, ta’mirga muhtoj 
bo‘lib, har yili katta ta’mirlash ishlarini 
talab qilardi. Devorlar xom g‘ishtdan 
va eski bo‘lganligi uchun suvoqlar 
uzoqqa bormay to‘kilib tushardi. Mos-
lashtirilgan bino bo‘lganligi uchun 
sharoitlar yetarli emas, sudlar oldiga 
qo‘yilayotgan yangi talablarga javob 
bermay qolgan edi. 

Shuning uchun ham Zoir Aliyev 
sud uchun barcha qulayliklarga ega 
yangi bino barpo etishga kirishdi. 
Bino uchun yer maydoni va yetarli 
miqdorda mablag‘ ajratilishiga erishdi. 
Qurilish sifatini boshdan-oxir shaxsan 
nazorat qildi, quruv chilar duch kelgan 
masalalarni tezkor hal qilishga yordam 
berdi. Natijada jinoyat ishlari bo‘yicha 
Samarqand viloyat sudining bugungi 
binosi qad rostladi va ishga tushirildi. 

Yuqorida ta’kidlaganimdek, us-
tozning hamma qirralarini ta’riflash 
mushkul, lekin tashkilotchilik, tashab-
buskorlik, ta’bir joiz bo‘lsa, quruvchilik 
qobiliyati ham borki, bu haqda ma-
qolada yana to‘xtalamiz.

Zoir Aliyev Toshkent davlat univer-
sitetining huquqshunoslik fakulteti-
da tahsil olgan. 1975-yildan Past 
Darg‘om tumani qishloq xo‘jaligi 
boshqarmasida huquqshunos masla-
hatchi, keyinchalik davlat notarial 
idorasida notarius bo‘lib ishlagan. 

1980-yilda Bolshevik (keyinchalik 
Go‘zalkent bo‘lgan) tumani tashkil 
etilganda yosh huquqshunos Zoir 
Aliyev sudyalikka tavsiya etildi. 

Bu paytda tuman yangidan tashkil 

etilganligi uchun binolar yetishmasdi. 
Tuman sudi ichki ishlar bo‘limi binosi-
da ishlab turgan. 

Zoir Aliyev shunday qiyin sharoit-
da ish boshlagan bo‘lsa-da, o‘zining 
harakatchanligi, tashabbuskorligi bilan 
tuman sudi binosini bir yil ichida qurib 
bitkazishga erishdi. Quruvchilarni ham 
tindirmadi, o‘zi ham tinmadi. Hatto 
mehnat ta’tili ga chiqqanida quruvchi-
lar bilan tengma-teng loy qorib, g‘isht 
terdi.

O‘sha yili Adliya vaziri Mamlakat 
Vosiqova viloyatga keladi va tuman-
ga borib, yangi sud binosi qurilishini 
ko‘rmoqchiligini aytadi. Viloyat sudi 
raisi Muhammadi Mo‘minov, viloyat 
adliya boshqarmasi boshlig‘i Haydar 
Islomov hamrohligida Adliya vaziri 
kelganda Zoir Aliyev quruvchilarga 
yordam berib loy tashib, g‘isht ter-
ayotgan edi. Bu mehmonlar uchun 
kutilmagan holat edi.

- Mehnat ta’tilingizda sud binosi 
qurilishida qat nashyapsizmi, katta 
rahmat. Sizga yordam qilishimiz ker-
ak! – dedi Mamlakat Vosiqova hayrat-
lanib. Keyin “shu yerdan bitta garaj 
ham qurdiring, men sizga bitta xizmat 
mashinasi beraman” deb aytdi. 

U paytlar xizmat mashinasi be rish 
juda katta muammo edi, lekin vazir 
va’dasining ustidan chiqdi. Oradan vaqt 
o‘tib, tuman sudiga xizmat mashina-

si ajratildi. Shu tariqa, Zoir Aliyevning 
jonkuyarligi, sa’y-harakatlari tufayli 
yangi tashkil etilgan, bir necha yilga 
cho‘zilishi kutilgan tuman sudi binosi 
bir yilda qurib bitkazilib, foydalanishga 
topshirildi, ham xizmat avtomashinasiga 
ega bo‘ldi. Boshqa tuman sudlarida 
xizmat mashinasi deyarli yo‘q edi.   

Zoir Aliyev qisqa vaqtda el orasida 
adolatli sudya sifatida tanildi. Xalqning 
ishonchiga va hurmatiga sazovor 
bo‘ldi. Keyinchalik Samarqand viloyat 
sudining sudyasi, Jomboy tuman 
sudining raisi, Past Darg‘om tuman 
sudining sudyasi bo‘lib ishladi. 

1995-yilda Samarqand viloyat sudi 
raisining o‘rinbosari etib tayinlandi. 
Oradan ikki yil o‘tib Jizzax viloyat su-
dining raisi lavozimiga tayinlandi. 

2002-yildan 2012-yilgacha esa 
jinoyat ishlari bo‘yicha Samarqand 
viloyat sudining raisi lavozimida ishladi.

Ustoz o‘z faoliyati davomida tal-
abchanligi, qat’iyatliligi bilan sud va 
sudyalarning obro‘sini, nufuzini ko‘tar-
ishga hissa qo‘shdi. Ko‘plab iste’dodli, 
izlanuvchan shogirdlarni tarbiyaladi.

Zoir Aliyevning xizmatlari ham 
hukumatimiz tomonidan doimo e’tirof 
etilgan. Ish faoliyati davomida dav-
latimizning bir nechta orden-medal-
lari, faxriy yorliqlari va rahmatnom-
alari bilan taqdirlangan. Nafaqaga 
chiqqanidan keyin ham bu e’tirof 
davom etmoqda. Hukumatimiz to-
monidan “1-darajali mehnat faxriysi” 
ko‘krak nishoni, “Do‘stlik” ordeni bilan 
taqdirlandi. O‘zbekiston Sudyalar oliy 
kengashining “Faxriy sudya” ko‘krak 
nishoni taqdim etildi. 

O‘tgan yili ustoz umr yo‘ldoshi 
Sharofatxon aya bilan muborak haj 
ziyoratini ado qildilar. Ular to‘rt nafar 
qiz va ikki nafar o‘g‘il farzandni voya-
ga yetkazdi. Hammasi oliy ma’lumotli 
mutaxassislar bo‘lib yetishib, jamiyat-
imizning turli jabhalarida xalqimizga 
xizmat qilmoqda.  Ayni paytda 16 
nafar nabira va ikki evara bu ibratli 
oilaning munosib davomchilari bo‘lib 
kamolga yetmoqda. 

Bayram tadbirlarida faxriylarni 
viloyat sudiga taklif etamiz. Zoir Aliyev 
doimo davramiz to‘rida. Sudya va sud 
xodimlarining aksariyati u kishi rah-
barlik davrida tarbiyalangan, shakllan-
gan.  Shuning uchun jamoamiz ustozni 
doimo katta hurmat bilan qarshi oladi. 

Ustoz Zoir Aliyevni tabarruk ye-
tmish besh yoshi bilan tabriklab, 
doimo farzandu nabiralar, shogirdlar 
ardog‘ida sog‘-omon bo‘ling, deymiz.

Olim HAYITOV,
viloyat sudi raisi.

Ustozlar haqida yozish ham maroqli, ham mashaqqatli. Ma-
roqliligi shundaki, o‘zimiz bilgan, ko‘pchilikning hurmatini 
qozongan insonni ta’riflab, qalam tebratyapmiz. Mashaqqati 
esa sohada bir umr fidoyilik bilan xizmat qilgan, odamlarga 
yaxshilik qilgan, qanchalab shogirdlar tayyorlagan ustozning 
barcha sifatlarini yoritib bera olmaslik xavotiri bor. 

Sharafli umr yo‘li

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

SAYYOR QABUL O‘TKAZILADI!
Samarqand tumani iqtisodiyot va moliya bo‘limi binosida 2024-

yil 16-fevral kuni soat 11:00 da viloyat iqtisodiyot va moliya bosh 
boshqarmasi boshlig‘i Botir Mirzayevning fuqarolar bilan sayyor 
qabuli bo‘lib o‘tadi.

Manzil: Samarqand tumani, Gulobod qo‘rg‘oni.
Telefon: +99866-612-55-76.

DA’VOLAR BO‘LSA...
Samarqand shahrida xususiy amali-

yot bilan shug‘ullanuvchi notarius Iso-
qulova Nigora Turdiqulovna notarial 
idorasida marhum Majidov Alamxon 
Saidovichga (2023-yil 26-iyunda vafot 
etgan) tegishli mol-mulk uchun meros 
ishi ochilmoqda. Shu munosabat bi-
lan merosxo‘rlarning Isoqulova Nigora 
Turdiqulovna notarial idorasiga muro-
jaat etishlarini so‘raymiz.

Manzil: Samarqand shahri Abu 
Rayhon Beruniy ko‘chasi, 12-uy.

* * *
Samarqand shahrida xususiy amali-

yot bilan shug‘ullanuvchi notarius Mur-
tazayev Sherzod Sobirovich notarial 
idorasida marhum Datsenko Tatyana 
Fedorovnaga (2023-yil 16-avgustda 
vafot etgan) tegishli mol-mulk uchun 
meros ishi ochilmoqda. Shu munosa-
bat bilan merosxo‘rlarning Murtazayev 
Sherzod Sobirovich notarial idorasiga 
murojaat etishlarini so‘raymiz.

Manzil: Samarqand shahri Abdu-
rahmon Jomiy ko‘chasi, 64-uy. 

* * *
Narpay tumanida xususiy amaliyot 

bilan shug‘ullanuvchi notarius Qurbon-
ov Azizjon Ro‘ziyevich notarial idorasi-
da marhum Abdullayev Berdimurodga 
(2009-yil 11-iyulda vafot etgan) tegishli 
mol-mulk uchun meros ishi  ochilgan. 
Shu munosabat bilan merosxo‘rlarning 
Qurbonov Azizjon Ro‘ziyevich notarial 
idorasiga murojaat etishlarini so‘raymiz.

Manzil: Narpay tumani Oqtosh 
shahri, Imom Buxoriy ko‘chasi.

* * *

Samarqand shahrida xususiy amali-
yot bilan shug‘ullanuvchi notarius Jo‘ra-
yev Kamoliddin Muhiddinovich notarial 
idorasida marhum Ismatov Muxamadi-
ga (1986-yil 14-martda vafot etgan) 
tegishli mol-mulk uchun meros ishi 
ochilmoqda. Shu munosabat bilan 
merosxo‘rlarning Jo‘rayev Kamoliddin 
Muhiddinovich notarial idorasiga muro-
jaat etishlarini so‘raymiz.

Manzil: Samarqand shahri 
O‘zbekiston ko‘chasi, 35-uy.

* * *
Payariq tumanida xususiy amali-

yot bilan shug‘ullanuvchi notarius 
Muhammadiyev Farhod Jo‘raqulovich 
notarial idorasida marhum Ataboyev 
Abiga (2004-yil 27-fevralda vafot et-
gan) tegishli mol-mulk uchun meros 
ishi  ochilgan. Shu munosabat bilan 
merosxo‘rlarning Muhammadiyev Far-
hod Jo‘raqulovich notarial idorasiga 
murojaat etishlarini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 73-
uy.

* * *
Narpay tumanida xususiy amaliyot 

bilan shug‘ullanuvchi notarius Parda-
yev Mehriddin Muhiddin o‘g‘li notarial 
idorasida marhum Samadov Alisher 
Yarmamatovichga (2020-yil 17-yan-
varda vafot etgan) tegishli mol-mulk 
uchun meros ishi  ochilgan. Shu mu-
nosabat bilan merosxo‘rlarning Parda-
yev Mehriddin Muhiddin o‘g‘li notarial 
idorasiga murojaat etishlarini so‘raymiz.

Manzil: Narpay tumani “Alisher 
Navoiy” MFY, Amir Temur ko‘chasi.

* * *
Narpay tumanida xususiy amaliyot 

bilan shug‘ullanuvchi notarius Parda-
yev Mehriddin Muhiddin o‘g‘li notarial 
idorasida marhum Samatova Saodat 
Mirxamitovnaga (2016-yil 23-yanvarda 
vafot etgan) tegishli mol-mulk uchun 
meros ishi  ochilgan. Shu munosabat 
bilan merosxo‘rlarning Pardayev Meh-
riddin Muhiddin o‘g‘li notarial idorasiga 
murojaat etishlarini so‘raymiz.

Manzil: Narpay tumani “Alisher 
Navoiy” MFY, Amir Temur ko‘chasi.

* * *
Jomboy tumanida xususiy amali-

yot bilan shug‘ullanuvchi notarius 
Mamatqulov Otabek Bolbekovich no-
tarial idorasida marhum Xamrakulova 
Xosiyatga (2015-yil 18-dekabrda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Mamatqulov Otabek 
Bolbekovich notarial idorasiga murojaat 
etishlarini so‘raymiz.

Manzil: Jomboy tumani Saroy 
ko‘chasi, 15-uy.

* * *
Samarqand shahrida xususiy amali-

yot bilan shug‘ullanuvchi notarius 
Jo‘rayev Kamoliddin Muhiddinovich 
notarial idorasida marhum Sharopov 
Islomga (2023-yil 17-iyunda vafot et-
gan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Jo‘rayev Kamoliddin 
Muhiddinovich notarial idorasiga muro-
jaat etishlarini so‘raymiz.

Manzil: Samarqand shahri 
O‘zbekiston ko‘chasi, 35-uy.

* * *
Jomboy tumanida xususiy amali-

yot bilan shug‘ullanuvchi notarius 
Mamatqulov Otabek Bolbekovich 
notarial idorasida marhum Yunusov 
Ilxom Ibragimovichga (2022-yil 11-av-
gustda vafot etgan) tegishli mol-mulk 
uchun meros ishi ochilmoqda. Shu 
munosabat bilan merosxo‘rlarning 
Mamatqulov Otabek Bolbekovich no-
tarial idorasiga murojaat etishlarini 
so‘raymiz.

Manzil: Jomboy tumani Saroy 
ko‘chasi, 15-uy.

* * *
BEKOR QILINADI

Mirzaaxmedov Nuriddin Isomo-
vich va Karimov Parviz Kaxxorovi-
chlar o‘rtasida davlat raqami 10 J 
678 TA bo‘lgan “LADA VESTA GFL 
44” rusumli avto transport vositasi 
uchun tuzilgan, Samarqand shahrida 
xususiy amaliyot bilan shug‘ullanuv-
chi notarius Nurqosimov Ramziddin 
Sayfiddinovich notarial idorasidan 
2024-yil 10-fevralda tasdiqlanib, 
Ash 1134037 SA blankada tuzilgan, 
202401798000793 raqam bilan re-
estrga kiritilgan oldi-sotdi shartno-
masining sotib oluvchidagi nusxasi 
yaroqsiz holatga tushganligi sababli 
bekor qilinadi.

* * *
Samarqand tumanidagi “AZIZJON 

AGRO FOOD BUSINESS” mas‘uli-
yati cheklangan jamiyatining (STIR: 
307179530) dumaloq muhri va burchak 
tamg‘asi yo‘qolganligi sababli bekor 
qilinadi.

Katta o‘qituvchi lavozimiga: Jismoniy tarbiya, sport 
nazariyasi va uslubiyati kafedrasiga;

O‘qituvchi lavozimiga: Jismoniy tarbiya, sport nazariyasi 
va uslubiyati kafedrasiga. 

Tanlovda ishtirok etishni istaganlar quyidagi hujjatlarni 
taqdim etadi:

Filial direktori nomiga ariza, yashash joyi ko‘rsatilgan 
pasport nusxasi, kadrlarni qayd qilish shaxsiy varaqasi, oliy 
ma’lumoti haqidagi diplom nusxasi. Qatnashuvchilarda  ilmiy 
daraja, ilmiy unvon, shuningdek, ilmiy ishlar va ixtirolar mavjud 
bo‘lgan taqdirda ularga tegishli diplomlar, attestatlar nusxa
larini, malaka oshirish haqidagi sertifikatlar.

Eslatma: Tanlovda ishtirok etish uchun arizalar e’lon chop 
etilgan kundan boshlab bir oy davomida qabul qilinadi.  

Manzil: Samarqand shahri Cho‘pon ota
ko‘chasi, 13-“A” uy.

Telefonlar: +99866-236-21-28,
+9993-357-74-95.

Elektron manzil: samfilial@exat.uz

JISMONIY TARBIYA VA SPORT BO‘YICHA
MUTAXASSISLARNI QAYTA TAYYORLASH VA 

MALAKASINI OSHIRISH INSTITUTI SAMARQAND 
FILIALI QUYIDAGI LAVOZIMLARGA

TANLOV E’LON QILADI

Xolmuhammad viloyat 
gazetasi ning muxbiri sifa-
tida bir shikoyat yuzasidan 
Ishtixonga borib qoldi. 
Men o‘shanda tuman 
ijroqo‘m raisining o‘rinbo-
sari edim. O‘z joniga qasd 
qilgan, lekin tirik qolgan 
qizaloq taqdiri bilan qiziq-
di. Tengdosh bo‘lganimiz 
uchun har bir harakati va 
savol-javobini kuzatishga, 
tinglashga imkon berdi. 
Ochig‘i, ilgari ham mux-
birlar ko‘p kelgan. Ammo 
voqeani o‘rganib, o‘sha 
manzilning o‘zidan qay-
tib ketishgan. X.Nurulla-
yev esa taqdiri chalkash 
qizaloqning nafaqat oila a’zolari, qarindoshlari, 
balki o‘qiyotgan maktab, yashayotgan ma-
halla vakillari bilan erinmasdan suhbatlashdi, 
voqeaning kelib chiqish sabablarini o‘rgandi, 
keyin gazatada maqola yozdi. Ana shu ma-
qolani nafaqat biz, balki boshqa tuman faol-
lari ham o‘z yig‘ilishlarida muhokama etdilar. 
O‘sha maqola tufayli menda Xolmuhammadga 
o‘zgacha mehr uyg‘ongandi.

Ko‘p o‘tmay men Samarqandga, xalq 
ta’limi boshqarmasiga ishga bordim. U kishi 
"Zarafshon" gazetasidan viloyat hokimligiga 
ishga o‘tdi, birgalikda faoliyat ko‘rsatdik. Ana 
shu jarayonda bir-birimizni yanada ko‘proq 
bilishga va tanishga erishdik.

Keyinchalik bilsam, Xolmuhammadning 
otasi Juma aka men bilan kasbdosh, geografi-
ya muallimi ekan. Urgutning Nisbot qish-
log‘idagi maktabda uzoq yillar shu fandan 
saboq bergan. O‘zaro suhbatda Juma aka o‘zi 
tahsil olgan qadrdon fakultet va uning fidoyi 
olimlari haqida bizga ko‘p yaxshi gaplarni 
aytgan. Juma aka Xolmuhammadning Bobur 
tug‘ilgan kunida dunyoga kelganidan juda 
xursand bo‘lgan, uning shoh va shoir kabi 
ma’rifatli bo‘lishini istagan.

O‘sha paytda bu qishloqda taniqli odamlar 
chiqmaganligi uchun endigina O‘zbekiston 
komsomoli mukofoti laureati bo‘lgan, keyin-
chalik O‘zbekiston xalq shoiri darajasiga erish-
gan Barot Boyqobilovdan ibrat olishini istagan. 
Ehtimol shu tufaylidir Xolmuhammad ustozi, 
olim va jurnalist, aniqrog‘i otasining shogirdi 
Abdurashid Abdurahmonov (joylari jannatda 
bo‘lsin!) etagini mahkam ushlagan.

Mustaqillikning dastlabki yillari oson ke-
chgan emas. Nafaqat hokimlik, balki bosh-
qaruvdagi barcha tizimlar biz uchun yangilik 
edi. Tajriba yo‘qligidan har bir sohada tartib 
o‘rnatish, o‘z yo‘limizni topish uchun qizg‘in 
kurash ketardi. X.Nurullayev ana shu jarayon-
da eng mas’uliyatli lavozimlarda ishladi: viloyat 
hokimligi xodimi, kotibiyati mudiri, "Zarafshon" 
gazetasi bosh muharriri, viloyat hokimining 
o‘rinbosari, Urgut tumani hokimi.

Bugun o‘sha davrda birgalikda xizmat 
ko‘rsatgan rahbarlarning deyarli barchasi 
Xolmuhammad Jumayevich haqida bir xil fikr 

aytadi: u bir so‘zli, samimiy 
qalbli, do‘stparvar inson edi. 
Kamina Xolmuhammadning 
muntazam ravishda kitob 
do‘konlariga kirganiga, 
o‘qigan kitoblari haqida fikr 
bildirganiga, birinchi rahbar 
uchun ma’ruzalar yozgani-
ga ko‘p guvoh bo‘lganman. 
Unda xizmat vazifasining 
mas’uliyatini sezish hissi 
kuchli edi.

Davr ekan-da, Urgutdan 
paxta terimiga hasharchilarni 
jalb qilish, ahvoli og‘ir tuman-
larga yordam berish oson ke-
chmagan. Ayniqsa, Vag‘ashti 
va Komangaron qishloqlarida 
suv muammosi, Tojikiston 

bilan chega radagi ayrim qishloqlar hududini 
aniqlash bilan bog‘liq muammolarga yechim 
topish uncha-muncha rahbarni charchatib 
qo‘yardi. X.Nurullayev ana shunday sinovlar-
dan jasorat bilan o‘tdi. Shuning uchun ham 
bugungi kunda nafaqat Urgut tumani aholisi, 
viloyatdagi juda ko‘p ziyolilar bu insonning 
nomini hurmat bilan tilga oladi.

X.Nurullayev viloyat gazetasiga bosh mu-
harrir bo‘lgan yillarida ham biz kabi ziyolilarni 
tahririyatga tez-tez taklif etar, har birimizdan 
zamona mohiyati, tarmog‘imizdagi muammo-
lar xususida maqolalar yozib berishimizni 
so‘rardi. U muharrirlik qilgan davrdagi gaze-
ta taxlamlarini ko‘zdan kechirsangiz, bunga 
o‘zingiz guvoh bo‘lasiz.

Xolmuhammad Jumayevich ishlari tig‘iz 
bo‘lishiga qaramasdan ziyolilar davrasida 
bo‘lishni yaxshi ko‘rar, ta’ziyalardan, be-
morlarni yo‘qlashdan erinmasdi.  O‘zbekiston 
Respublikasi Oliy Majlis deputati sifatida esa 
nufuzli minbarda turib nafaqat Urgut tumani, 
balki viloyat manfaatini ham himoya qila bildi, 
ko‘plab muam molarni tegishli idoralar rahbar-
lari oldida ko‘ndalang qilib qo‘ya oldi.

Oqqan ariq oqaveradi. X.Nurullayev qay-
erda ishlashidan qat’i nazar, xoh respublika 
nashrlarida, xoh viloyat gazetasida bo‘lsin, biz 
uning maqolalarini tez-tez o‘qib turganmiz. 
Ayniqsa, olimlar va ziyolilar bilan har bir ma’nili 
suhbatini qog‘ozga tushirar va bu haqda biz 
kutilmaganda chiroyli maqola o‘qib qolardik. 
Bundan tashqari viloyat gazetalari taxlamla-
rini varaqlasangiz X.Nurullayev imzosi bilan 
juda ko‘plab salohiyatli ustoz larimiz, davlat 
arboblari, ijodkorlar haqidagi maqolalarga 
ko‘zingiz tushadi. Bu ham fidoyi, ziyoli inson-
ning salohiyatini ko‘rsatib turadi. 

X.Nurullayev hayot bo‘lganida 70 yoshga 
to‘lgan bo‘lardi. Nadomatlar bo‘lsinki, u bugun 
oramizda yo‘q. Ammo ko‘nglimizdan ketgan 
emas. Uning ezgu ishlari, yuksak insoniy 
fazilatlari ziyolilarning har bir davrasida hur-
mat bilan eslanadi. Zero, kelinimiz Shoirax-
on, farzand lari Shohida, Aziz, Zafarjon ana 
shunday tabarruk insonning chirog‘ini yoqib 
kelishmoqda.

Saidahmad USMONOV.

Kamtarlikning ma’rifati
Davlat va jamoat arbobi, 
jurnalist Xolmuhammad Nurullayevni eslab

14-FEVRAL
Xolmuhammad NURULLAEV – (1954-2006) 

Urgut tumanida tug‘ilgan. Jurnalist, jamoat arbobi, 
«Mehnat-shuhrati” ordeni sohibi. 

17-FEVRAL
Akmal ORTIQOV – 1935-yilda  Kattaqo‘rg‘on 

tumanida tug‘ilgan. Fizika- matematika fanlari dok-
tori.  

Aktam XOLMANOV – (1964-2020) 
Past Darg‘om tumani Burganli qishlog‘ida 
tug‘ilgan. Fizika-matematika fanlari doktori, 
 professor.

18-FEVRAL
O‘ktam ORIPOV – 1951-yilda Samarqand 

shahrida tug‘ilgan. Qishloq xo‘jalik fanlari dok-
tori,  professor.

To‘yxat o‘rnidaAlbatta, ta’lim tizimi vakiliga o‘z davrining shi-
joatli ziyolisi, taniqli jurnalist haqida gapirish 
noqulaydek tuyuladi. Ammo bu insonning o‘sha davr siyosatidagi o‘rni 
va fazilatlarini yaxshi bilganim uchun bugun uning siyratidagi ayrim ho-
latlarga to‘xtalib o‘tmoqchiman.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

Y.MARQAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012yil 30martda  0901 raqam bilan ro‘yxatga olingan. Nashr 100. Indeks 438. 
12 745 nusxada chop etildi. Buyurtma 81. Hajmi 2 bosma taboq, bichimi A2

4 Ma’rifat qidiruvchi geolog
2024-yil 13-fevral, 
seshanba

Taqdirning muruvvatini qarang-
ki,  1937-yilda avj olayotgan 
qatag‘on vaqtida jadid Said 
Rizo xonadoniga, aniqrog‘i, 
o‘g‘li Tag‘iga Xudo o‘g‘il ber-
di. Nevaralari ko‘p bo‘lsada, 
bobo cha qaloqqa alohida mehr 
qo‘ydi, uni shifoxonadan foytun-
da o‘zi olib keldi hamda Far-
hod ismini berdi. Nadomatlar 
bo‘lsinki, ko‘p o‘tmay bu mu-
ruvvat quvonchi oila uchun uzoq 
davom etgan iztirobga aylandi. 
Suyukli nevarasining chillasi 
chiqqan kuni Said Rizo Alizodani 
xalq dushmani sifatida qamoqqa 
olishdi. Nafaqat oila, balki bu-
tun sulola NKVDning nishoniga 
aylandi, aybsiz aybdor sifatida 
tashvishlar girdobida qoldi. 

Hibsxonadagi bobosi, har kuni tergov-
ga qatnayotgan otasi va amakilari ortidan 
onasining qo‘lida borayotgan go‘dak mavridi 
kelganda Alizodalar sha’ni uchun mashaq-
qat chekishi, jadid bobosi nomini oqlashga 
erishishi, Samarqandga Sibirdan uning xokini 
ko‘chirib kelishi hamda Said Rizo imzosiga 
oid gazeta va kitoblarni axta rib dunyo kezishi-
ni xayoliga ham keltirmasdi. 

Garchi ilgari bu haqda matbuot va 
kitoblarda ko‘p bor yozilgan bo‘lsada, biz 
allomaning tug‘ilgan kuni oldidan Farhod 
aka bilan ma’rifatparvar bobosi, buyuk jadid 
merosini topish yo‘lidagi zahmatlari  haqida 
yurakdan suhbatlashishga harakat qildik.

SURGUN
Said Rizodan: “Meni Rossiya turmalari-

dan biriga jo‘natishar ekan, issiq kiyimlarim-
dan keltiringlar, iloji bo‘lsa...” degan xabar 
kelgach, oiladagilar darhol tayyorgarlik 
ko‘rdilar, Samarqand shahridagi turmaga 
qarab yo‘l oladilar. Aksiga olib o‘sha yili 
qish zabtiga olgandi. Turmada mahbuslar 
bilan o‘zbek tilida gaplashish mumkin 
emasligi uchun  kelin ham chaqalog‘i bilan 
birga borishga majbur bo‘ladi. Chunki 
Farhod akaning onasi ozarbayjon millatiga 
mansub bo‘lib, rus tilida yaxshi so‘zlash-
gan. Katta turmaning temir darvozasidagi 
yong‘oq kattaligichalik tirqishdan so‘zlash-
gan ayollar otasining shu qisqa fursatda 
qanchalik ozib-to‘zib ketganini his qiladi-
lar. Said Rizo Alizoda kelinidan tirqishidan 
nevarasining barmoqchalarini uzatishini 
so‘raydi, go‘dakning qo‘lchalarini ushlab, 
namlangan ko‘zlariga surtadi va davroza 
ortida turgan yaqinlariga “Hali yorug‘ kunlar 
keladi, shu nevaram ko‘p yaxshiliklar kelti-
radi”, deya xayrlashadi. 

Ikki aftodahol ayol turmadan qaytar 
ekan, o‘qimishli, ma’rifat tarqatib yurgan 
otamiz albatta, tez orada yonimizga qaytadi, 
degan umid bilan isinishdi. Ammo ular bu 
umidlari puchga chiqishini, oldinda ularni 
hali bundanda og‘ir qiyinchiliklar kutayot-
ganini tasavvur qila olishmasdi, ota aytgan 
yorug‘ kunlar kelishiga esa necha qahra-
ton, necha qovun pishig‘i o‘tishi kerakligini 
bilmasdi ular. 

Saidrizo Alizoda 1887yil 15fevralda 
Samarqandda tug‘ilgan. Otasi hoji mir 
Maxsum eronlik bo‘lib, 1882yilda Xuro
sondan Buxoroga, so‘ngroq Samarqandga 
ko‘chib kelgan. Saidrizo Alizoda olti yil 
Samarqandda madrasa tahsilini olgan, bir 
muddat otasiga gilam sotishda yordam
lashib turgan, bir rus zobiti bilan tanishib 
qolib, uning maslahati, ko‘magi bilan 
Demurov bosmaxonasiga harf teruvchi 
bo‘lib ishga kirgan, xuddi shu kasb uni 
matbuotga oshno qilgan, unga bir umr 
sodiq qolgan.

“XALQ DUSHMANI”NING 
BOLASIMAN...
Uyda kelin, Farhod akaning onasi qo‘lida 

go‘dagi va to‘rt farzandi bilan katta hovlida 
qolishadi. Negaki nafaqat Said Rizo Alizoda, 
uning yana ikki ukasi ham xalq dushmani 
sifatida bir necha yilga “kesilib” ketishdi. 

- Kattasi endigini to‘qqiz yoshga kirgan, 
qo‘lida chaqalog‘i bilan boquvchisiz qol-
gan volidamning o‘sha paytdagi ahvolini 
tasavvur qilavering, - deya o‘tmishni xud-
di kechagina sodir bo‘lgan voqealarday 
eslab hayajon bilan gapirib beradi Farhod 
aka. – Men 3-4 yoshga kirganimda onam 
“8-mart” fabrikasiga ishga chiqadi. Urush-
ning ilk yillari onamning hali kun yorishmay 
uzun tayoq ko‘tarib ishga ketayotganlarini 
hozirgacha eslayman. Uyimizdan piyoda, 
ayniqsa, qishda loy, qor qoplagan ko‘cha-
lar, och itlar hujum qilib qolishidan qo‘rqib, 
soat sakkizga qadar ishga borguncha bir 

soat ketar-
di. Ishga 
besh daqiqa 
kechikkan 
turmaga ra-
vona bo‘lardi. 
Zamon og‘ir 
edi. Do‘kon-
dan 20 gramm 
non kam 
chiqqani uchun 
10 yilga “kesi-
lib” ketgandi rus 
millatiga man-
sub bir yangam. 
Amakim rafiqasini 
qamoqdan chiq-
ishini 10 yil kutdi. 
Shafqatsiz yillar 
edi...

Harqalay yaxshi 
odamlar yordamida kun ko‘rdik. 7 yoshga 
to‘lganimda Samarqandda bir yuqumli ka-
sallik tarqaladi. Onam shu illatga chalindilar, 
uzluksiz haroratdan ranglari sarg‘ayib ketdi, 
uyda pul ham, yegulik ham tugagan. Shun-
da onam zo‘rg‘a o‘rinlaridan turib, ichkari 
uydan, bir dasta gazeta chiqarib, ularni 
bozorda nos sotgichlarga pullab kelishimni 
aytdilar. Undan tushgan pulga dori va yegu-
lik olishim kerak. 

O‘sha paytlari aholi “kukushka”  deb 
ataydigan transport vokzaldan Siyob bozo-
rigacha, ertalab va kechqurun qatnardi. 
Men esa qoq tushda yo‘lga chiqqanman. 
Xullas, bozorga borib, gazetani endi sota 
boshlaganimda forma kiygan odam chay-
qovchilik qilayapsan, deb qo‘limdan tortib, 
bir qop-qora mashinaga o‘tqazib qo‘ydi. U 
yerda mendan boshqa yoshi katta odam-
lar ham bor edi. Gap-so‘zlardan angla-
dimki, o‘sha kuni NKVD xodimlari bozorda 
chayqovchilik qilayapti, degan gumonda 
bo‘lganlarni ushlab ketayotgan ekan. 
Kunning qizig‘ida mashinani ichida qariyb 
kechgacha o‘tirdik. Keyin hibsxonaga olib 
borishdi. Kameraga kirayotganimda yoshi 
ulug‘roq bir kishi menga rahmi keldi, she-
killi, egnidagi yaktagini to‘shab, joy hozirla-
di, shu holimcha uxlab qolibman. Turganim-
dan so‘ng so‘roqqa chaqirishdi.

- Nega gazeta sotding?
- Uyda onam kasal, pulimiz yo‘q.
- Erkak kishi yo‘qmi uyda, boquvchila-

ring kim?
- Ular qamoqda...bobom, dadam...
- Ularam o‘g‘ridirda, o‘g‘rining bolasi 

ekansanda!
- Yo‘q, ular xalq dushmani...
Shunday deyishimni bilaman, chaka-

gimga shunaqa musht urildiki,  haliyam 
uning zarbini eslayman. Burnim qonab, 
yerga ag‘anab tushdim, uning qahr bilan 
“xalq dushmanining bolasimisan!” degan 
gapi qulog‘imda qoldi. Oqu qorani yaxshi 
tanimaganimdanmi soddalikmi, bilmadim, 
bu gapni aytib yuborganman. Menga tungi 
soat 2 larda javob berishdi. Yarim kechasi, 
ko‘chalar qop qorong‘u, och-nahor, dorisiz 
uyga yetvolishim kerak. Yarim yo‘lga yet-
ganimda, meni izlab yo‘lga chiqqan, becho-
ra onajonimga duch keldim. 

Saidrizo Alizoda o‘zbek, tojik, rus tillar
ida matbuotga xat, maqolalar yozib turadi, 
“Samarqand” gazetasi, “Oyina” jurnalida Be
hbudiyning yaqin hamkori bo‘ladi,  “Telegraf 
xabarlari” nomli varaqani o‘zbek tilida o‘z 
hisobidan chiqaradi (1914), “Sharq” gaze
tasiga muharrirlik, “Hurriyat” gazetasida 
tarjimon va muxbirlik (1917), 1922yildan 
“Zarafshon” gazetasida bo‘limga mudirlik 
qiladi, “Ovozi tojik” gazetasi asoschilari
dan biri bo‘ladi, unga mas’ul kotiblik qiladi. 
1919yili o‘sha davr ruhiga mos “Shu’lai 
inqilob” nomida haftalik jurnal tashkil etadi 
va uni boshqaradi. Fors va tojik tillarida 
nashr etilgan, adadi 4 ming nusxaga yaqin 
bo‘lgan ushbu majalla O‘rta Osiyo, Kavka
zortidan tashqari, Afg‘oniston, Eron, Turkiya, 
Hindiston, bir qancha arab mamlakatlariga 
tarqalgan edi.

“SAID RIZO ALIZODA NOHAQ 
QAMALGAN”
Dadam, amakilarim ertaroq chiqdi. 

Sovuq o‘lkalarda o‘rmondan kesilgan da-
raxtlarni daryodan olib o‘tish bilan shug‘ul-
langani uchun nimjon, yarimjon bo‘lib qay-

tdilar. Hayot davom 
etaverar ekan, 
asta-sekinlik bilan 
izga tusha boshla-
di. Ammo bobom 
qaytmadi...

Samarqanddagi 
14-maktabni 

tugatdim, 
keyin armiyaga ketdim. 1959-yilda 
Ivanovoda xizmatni o‘tab, armiyadan qaytib 
kelganimda, otam meni bir maktub bilan 
kutib oldilar. Said Rizo Alizoda nohaq qamal-
gan, degan mazmundagi maktubni dadam bi-
lan yig‘lab o‘qidik. “Men hammasini surishti-
raman, hammalaringiz oqlanishlaringiz kerak! 
Men armiyada bittagina arzimas aybim uchun 
uch kungina qarserga tushgandim. Uch kun 
bir asrday tuyulgandi. Siz shuncha yil qanday 
chidadingiz dada, axir? Qilday aybingiz bo‘lsa 
ham alam qilmaydi, hech bir aybsiz odam 
qanday bardosh berishi mumkin bu azoblar-
ga? Bo bom-chi? Uning aybi maktab ochgani, 
ma’rifat tarqatganimi? Sovuq o‘lkalarda xor 
bo‘lib...” Alam bilan aytgan gaplarimga dad-
am titrab, ammo bosiqlik bilan bir og‘iz javob 
berdilar, xolos. “O‘g‘lim, uch kun bo‘lsayam, 
kamera nima ekanligini ko‘ribsan. Boshqa 
ko‘rma, iltimos. Zamon hali notinch...”.

Haqsizliklarni ko‘raverib, yuragini oldirib 
qo‘ygan otam bechora bu xatdan xur-
sand bo‘lishniyam, kuyunishniyam bilmay 
o‘tirgandi aslida. Bu orada taqdir meni 
Ozarbayjon yurtiga rizq topishga yo‘lladi. 
Onam ozarbayjon millatiga mansub ayol 
bo‘lgani uchun qarindoshlarimiz yonida 
o‘qib, ishlashimga yaxshi imkon bo‘ladi de-
gan niyatda Bokuga qarab yo‘l oldik. Kaspiy 
dengizining Ozarbayjonga tegishli qismida 
neft-gaz razvedkasi bilan shug‘ullanuvchi 
trestda uzoq yillar geolog bo‘lib ishladim. 
Onam ancha keksayib qolganlari uchun 
yana Samarqandga qaytdik.  

S.Alizoda “Turkis ton xabarlari”, “Kam
bag‘allar o‘qi”, “Hurriyat”, “Mehnatkash
lar tovushi”, “Buxoroi sharif”, “Turon”, 
“Samarqand ovozi” gazetalari, “Mashr
ab”, “Mulla Mushfiqiy” jurnallarida tez
tez chiqib turgan. Tanqidiy maqolalari, 
feletonlari Bahlul, Zambur, Ranjbar, 
Bog‘ishamoliy, Shapaloq, S.A. kabi taxal
luslar (jami 20 tacha) ostida bosilgan.

TUSH
1977-yilning bahor oylarida bir tush 

ko‘rdim. Bobom oppoq kiyimda, chorraha-
dagi mana shu uyda, deya aniq ta’rif bilan 
bir hovlini aytdilar. O‘sha yerda mening 
kitoblarim bor, ularni uyga olib kelib qo‘y, 
dedilar. Dadamga bu haqda aytgandim, u 
uyni bilishlarini, unda yashovchi kishi bilan 
bobom birga ishlaganlarini aytdi. Buni qa-
rangki, keyingi kun yana aynan shu tushni 
ko‘rdim. Keyin aniq shahd bilan dadam-
ni olib, o‘sha hovliga bordik. Avvaliga uy 
egalari unashmadi, ammo aniq fikrlarni 
aytganimizdan so‘ng,  ichkariga taklif etish-
di. Rostdan ham bir javon kitoblar orasida 
bobomga tegishli bo‘lganlari ham bor ekan, 
ularni ko‘zda yosh bilan uyga olib keldik. 
Shundan so‘ng bobom hayoti bilan bog‘liq 
barcha voqeliklarni tiklashim, uning nomini 
oqlashim kerakligini chuqurroq angladim. 

O‘sha yili Rossiyaga qarab yo‘l oldim. 
Birinchi navbatda bobomning xokini vatani-
ga qaytarishim kerak! Moskvadan 180 
kilometr uzoqlikda joylashgan  Vladimir 
turmasiga borib, qaysi eshiklarga bosh 
urib, kimlar bilan qadrdonlashib ketganlar-

imni aytib bersam, shuning o‘zi bir kitob 
bo‘ladi. Ammo bir nimani aytishim kerak: 
qayerga bormayin, bobomning amalga 
oshirgan ishlarini eshitganlarning o‘zi yor-
damga chog‘landi. Chunki o‘zbekistonlik 
 oddiy fuqaroning Vladimir turmaxonasi-
gacha borib, u yerdan bobosining xokini, 

“delo”sini olishday 
ishni amalga oshirish 
o‘sha yillar uchun 
oson emasdi. Esim-
dan chiqmaydigani, 
bobomning delosini 
ko‘zdan kechirayotgan 
qamoqxona xo‘jayini bir 
keksa ayolni huzuriga 
chaqirtirib, Alizoda haqi-
da so‘ray boshladi. “Ha, 
o‘sha paytlar men ishlag-
anman, Said Rizo Alizoda 
dunyoqarashi juda keng 
inson edi, bir necha tillarni 
bilishidan hayratlangan-
man. Qamoqxona kutubxo-
nasiga juda ko‘p kelardi...” 
O‘shanda bu keksa ayol 
ko‘zimga qadrli insonimday 
ko‘rindi. 

Samarqandda kambag‘al dehqon far
zandlari uchun maktab ochib, muallimlik 
qiladi, “Sarfi arab”, “Turkiy alifbo”, “Ta rix”, 
“Jug‘rofiya”, “Riyoziyot”, “Handasa”, “Tabi
at”, “Din vojiblari”, “Nizomnoma”, “Badan 
tarbiyasi”, “Ilmi fazo” nomli o‘n bitta darslik 
tuzadi; o‘zbek maktablari uchun  “Birinchi 
yil” nomli alifbo yozib, bepul tarqatadi, tojik 
tilida “Sarf va nahv” (1924), o‘zbek tilida 
“Hosilot” (1926) kitoblarini yozib chop ettira
di, Samarqandda yashaydigan ruslar uchun 
kechki kurslar ochib, o‘zbek va forstojik 
tillarini o‘qitadi,  mutafakkir Abdulla Shoiq 
bilan yangi ozarbayjon alifbosini tuzadi, 2 
jildlik ruschatojikcha lug‘at tuzib (1933
1934) nashr ettiradi, 19331937yillarda 
SamDUda arab va fors tillaridan o‘qitu
vchilik qiladi, Hamid Olimjon, O‘tkir Rashid 
kabi shoirlarga dars beradi, jurnalist Sharof 
Rashidov, faylasuf Ibrohim Mo‘minovlar 
bilan muloqotda bo‘ladi. Lohur dan meh
mon bo‘lib kelgan Mirmuhammad Garmoni 
Afg‘on degan noshirni bir necha kun meh
mon qilib, unga “Marosilot”, “Turkiston tar
ixi”, “Rusiya tarixi”,”Umumiy yevropa tarixi”, 
“Islom tarixi”, “Islom aqidalari”, “Fazo ilmi” 
kitoblarini, “Saodat asri” nomli romani va 
tarjima  asarlarini ishonib topshiradi.

7877 RAQAMLI DELO
7877 raqamli deloni menga 15 yil davo-

mida hech kimga ko‘rsatmaslik sharti bilan 
berishdi. Ehhe, undagi gaplarning o‘zi bir 
ilmiy ishga manba bo‘ladi! 

Bobomning xokini olib ketishga ruxsat 
berishdi, ammo buning uchun Samarqand 
viloyati rasmiylaridan shu insonning xokini 
berishingizni so‘raymiz, degan bitta rasmiy 
xat kerak ekan. Men bu xatni olish uchun 
naq o‘n yil kutdim. 1987-yilda yana Vladimir 
turmasiga qarab yo‘l oldim. O‘n yil oldin do‘st 
tutinib, kezi kelganda sovg‘a-salomlar bilan 
ko‘nglini olgan insonlarim bormikan, ular 
endi aytgan gaplarida turisharmikan, degan 
xayolda hadik bilan bordim. Shukurki, turma 
rahbarlari o‘zgarib ketgan bo‘lsa ham ishim 
hal bo‘ldi. Delo raqami bilan raqamlangan qa-
brtoshi ikki askar tomonidan kavlandi. Aksiga 
olib ertalabdan boshlangan yomg‘ir tinmadi 
o‘sha kuni. Askarlar qabrni kovlaguncha jiqqa 
ho‘l bo‘ldi, ularga rahmim keldi, o‘zim tush-
dim qabrga. Faqat suyaklargina qolgan, ularni 
shunchalik avaylab o‘zim olib borgan idish-
ga terdikki, bunday “zargarlik”dan nafaqat 
ko‘zimiz, balki qalbimiz ham yig‘layotganini 
sezganday yomg‘ir tinmasdi...

Xullas, yurakda yuk bo‘lib turgan birinchi 
ish uddalandi: ma’rifatparvar bobomning 
qabri Samarqandga keltirilib, Panjob qabris-
toniga dafn etildi. Moskvaga borgan yillarim 
biron daqiqa vaqtimni bekor ketkazmadim. 
Lenin kutubxonasidan bobom ishlagan, 
nashr ettirgan gazetalarni izladim, topdim, 
nusxalatdim. Xorij davlatlarida bobomning 
asarlari saqlanayotgan kutubxonalar man-
zilini bilgach, yana tinchim buzildi. Elchixo-
nalar, konsullarga murojaat eta boshladim. 
Afsuski, eski, kam nusxadagi kitoblar bilan 
bog‘liq masalalar davlat miqyosida hal 
bo‘lar ekan. O‘sha mamlakatlar rahbarlariga 

xat yozdim. Barcha masalani Moskva hal 
qiladigan bir paytda keyin bilsam, mening 
maktublarim O‘zbekistondan nariga ham 
chiqmayotgan ekan. Moskvaga borib xat 
yozdim. Ko‘p davlatlarda bo‘ldim, kitoblarni 
topdim, keltirdim, o‘zimdagi ma’lumotlar, 
arxivim kengaya boshladi.

S. Alizoda “Kapitan qizi”, “Boris Go
dunov”, “Dubrovskiy”, “Yevgeniy Onegin”, 
“Tirilish”, “Revizor”, “Ochilgan qo‘riq”, 
“Sement”, “Po‘lat qanday toblandi” asar
larini ruschadan o‘zbek, fors, tojik tillariga 
o‘giradi,  fransuzchadan Moler, Mopassan, 
inglizchadan Epton asarlari tarjimasiga qo‘l 
uradi. (Qur’oni karimning ayrim oyatlari 
ma’nolarini farangi tilga o‘girgani haqida 
ham ma’lumotlar bor). Ibn Sino, Firdavsiy, 
Nizomiy, Fuzuliy, Navoiy asarlaridan rus 
tiliga tarjimalari ham tahsinga loyiq ish edi. 
14 ta tilda bemalol so‘zlashgan.

Saidrizo Alizoda 1937yil dekabrda 
siyosiy chaquv natijasida hibsga olinadi, 8 
yil SamarqandToshkentTobolskVladimir 
turmalarida o‘tirib, 1945yil 24dekabrda 
sil kasalidan vafot etadi.

9-QAVATDAGI UCHRASHUV
O‘tgan asrning 80-yillarida “Lenin yo‘li”, ho-

zirgi “Zarafshon” gazetasida kichik xabar e’lon 
qilingandi. Unda Samarqandda yaqin kunlarda 
Sharq va Osiyo davlatlarining madaniy ken-
gashi o‘tkazilishi aytilgandi. Ozarbayjondan ham 
vakillar kelishini bilib, o‘sha kuni to‘g‘ri meh-
monlar joylashgan mehmonxonaga bordim. 
Ozarbayjonlik vakillar 9-qavatda ekan, ko‘tarilib, 
eshikni taqillatsam, bir ayol eshikni ochdi. Men 
Ja’farzoda kerak, dedim. Menman, dedi ayol. 
To‘g‘risi, biroz noqulay ahvolga tushdim. Chun-
ki e’londa ozarbayjonlik vakillar A.Ja’farzoda 
boshchiligida keladi, deyilgandi. Erkak kishi deb 
o‘ylab, mehmonxonaga to‘g‘ri kelaverganim 
uchun uzr so‘radim. Xonaga kirsam, shoira Zu-
lfiya, yana qirg‘izistonlik shoira ham bor ekan. 
Aziza Ja’farzoda esa o‘sha paytlar Ozarbay-
jondagi xotin-qizlar qo‘mitasining raisi ekan. 
Muddaomni aytdim. Bobomning ozarbayjon 
tilida maqolalari, kitoblari e’lon qilinganini, bu 
haqda ozarbayjon ziyoli qatlami xabardor bo‘li-
shi kerakligini bildirdim. Aziza xonim avvaliga 
ishonqiramadi, men kitoblarni olib borgandim, 
ko‘rsatganimdan so‘ng hayratini yashirmadi. 

Keyinchalik Ja’farzodaning tashabbusi bilan 
Bokudan Samarqandga muxbir keldi. Jurnalist 
Said Rizo Alizoda bilan bog‘liq ko‘plab ma’lu-
motlarni to‘plab ketdi, u kishini ko‘rgan inson-
lar bilan suhbatlashdi, kattagina manba bilan 
vataniga qaytdi va keyinchalik ular asosida kitob 
chop etdi. 1992-yilda Ozarbayjonda jadid bob-
omning 85 yilligi keng nishonlandi, men ham bu 
anjumanda ishtirok etib keldim.

FARHOD ALIZODA - 
JONLI ENSIKLOPEDIYA
Men bunga ishonch hosil qildim. 
Bobosining ilmiy merosi bahonasida jadid-

lar bilan bog‘liq tarixni mukammal o‘rgangan 
Farhod Alizodaning yelib-yugurishlari bilan 
Said Rizo Alizoda uy-muzeyi tashkil etildi, 
Samarqand shahridagi 14-umumta’lim mak-
tabi va ko‘cha ulug‘ ma’rifatparvar nomi bilan 
ataldi, ko‘cha boshiga byusti o‘rnatildi. 

Bu ishlarga butun umrini sarflayapti Far-
hod aka. U kishi bilan gaplasharkansiz, katta 
bir tarix kitob o‘qiyotganday bo‘lasiz. Shu 
yoshida ham armiyadagi komandiri deysizmi, 
birinchi sinfda dars bergan o‘qituvchisimi 
yoki o‘sha yillari o‘zi yurgan ko‘chalar nom-
larimi, qaysi davlatda, kim bilan uchrashgani 
hammasini, nomma-nom, ism-familiyasi bilan 
adashmay aytib beradi. Tirik ensiklopediya! 
O‘jarligi, qaysarligi ham bor gap. Maqsadidan 
ortga chekinmaydi. Ehtimol, shuning uchun-
dir, bugun muzeyda yig‘ilgan ma’lumotlar 
nechta bir ilmiy ishga manba bo‘lishi mum-
kin. Pokiston, Eron, Turkiya kabi davlatlarda 
bo‘lib, bobosining kitoblarini keltirishga mu-
vaffaq bo‘ladi. Asli kasbi geolog kishining bo-
bosi ishlariga bu qadar fidolik bilan yondash-
gani kishini hayratga soladi. Axir bobosi tugul 
otasi amalga oshirgan ulug‘ ishlardan be-
bahra o‘tgan farzandlar kammi? Bobosining 
nima ish qilganini tushunmay o‘tib ketayotgan 
nevaralar oz deysizmi? Balki bobosi olis o‘lka-
larga ketayotib, murg‘ak go‘dakning qo‘llarini 
ko‘ziga surtar ekan, hayotiga ro‘shnolik aynan 
shu nevarasi orqali kelishini botinan sezdir-
gandir. Vaholanki, bu inson ham yaxshigina 
kasbi orqali, keyinroq esa o‘ziga yarasha 
hurmatga sazovor farzandlari qanotida tinch-
gina, xotirjam yashashi mumkin edi. Ammo 
86 yoshida ham tinchgina yashamaydi, hujjat 
varaqlaydi, kitob titkilaydi, qaysi kitobi, qaysi 
maqolasi, qaysi risolasi qayerda, hammasini 
yodida saqlaydi. Men esa bu insonni ma’dan 
qidiruvchi emas, ma’rifat qidiruvchi geolog 
degim keldi. O‘zi esa ko‘nglimdagi fikrimni 
lo‘nda qilib ifodaladi: 

- Men hamon bobomning xotirasidan 
quvvat olib yashayman!

Gulruh MO‘MINOVA.

Farhod ALIZODA: 

BOBOMNING XOTIRASIDAN 
QUVVAT OLIB YASHAYMAN


